
San Telmo Museoa




Prentsa-oharra


Donostian esperientzia digital aitzindaria izango da hainbat erakunde eta museotako bereizmen super-handiko arte-lanekin
· Izenburua "Esperientzia digital bat: 7 lan, 7 museo" izango du eta San Telmo museoan aurkeztuko da, otsailaren 25etik martxoaren 26ra.  
· Thyssen-Bornemisza Museo, Mauritshuis, Espainiako Liburutegi Nazional, Telefonica Fundazio, Banco de Santander Fundazio,  National Gallery of Denmark (Statens Museum for Kunst) erakundeetako lanen edo Eusko Jaurlaritzaren Ekaingo labar-artearen bertsio digitalak ikusi eta horiekin interakzioan aritzeko aukera izango dute ikusleek.
Donostia, 2017ko otsailaren 21a.- Gaur aurkeztu da Donostian “Esperientzia digital bat: 7 lan, 7 museo” proiektua, esperientzia digital aitzindaria, bereizmen super-handiko formatu elkarreragilean arte-lanak erakustea ahalbidetzen duena. Lanak hainbat museotakoak dira eta tamaina handiko pantailetan aurkezten dira.
Ekimen honetan elkarlanean ari dira San Telmo Museoa bera, Kutxa Gizarte Ekintzaren Kutxa Kultur Enea kultura-coworking gunea, eta Second Canvas by Madpixel eta LG Electronics enpresak, partner teknologiko gisa.
Esperientzian erakunde eta museo hauen lanak elkartu dira: Thyssen-Bornemisza, Mauritshuis, Banco Santander Fundazioa, Eusko Jaurlaritza (Ekain), Telefonica Fundazioa, Espainiako Liburutegi Nazionala eta Statens Museum for Kunst.
Proiektu iraultzailea
Esperientziak hainbat helburu ditu. Alde batetik, teknologia berrien erabilera esploratzea herritarrek kultura-ondare unibertsalaz, dagoen lekuan dagoela ere, gozatzeko aukera izan dezaten, eta aldi berean bestela nekez bizi ahal izango luketen esperientzia izan dezaten:
· Erreprodukzioa formatu handiko pantailetan, arte-lana ezin egoera hobean ikusteko moduan.
· Arte-lanarekin hainbat eratako interakzio edo eragin-trukea, konektaturiko gailuen bidez:  “ukimenezko” nabigazioa, lan fisikoaren aurrean ere ikusi ezingo liratekeen xehetasunak ikusteko super-zooma, etab.
· Informazio multimedia gehigarria izateko modua hainbat formatutan: adituek egindako deskribapen “nabigarriak”, lan bakoitza interpretatzen laguntzen dutenak; edo eduki-geruza gehigarriak (irudi infragorriak edo x izpiak), bestela ikusezin direnak bistaratzen dituztenak. 
Bestetik, museo eta erakunde pribatuen artean lankidetza-proiektu bat abian jartzea formatu berrietan ikertzeko, horien bildumak ezagutarazi eta publiko global baten esku jartzea ahalbidetuz.

Eta azkenik, esperientzia honetan oinarriturik irtenbideak garatzea hiriek eta erakundeek honelako erakusketak erraz diseinatu eta antolatu ahal izan ditzaten, beren kultura-eskaintza lehen mailako edukiekin osatzeko.

Jarduera osagarriak

Erakusketan ikusi ahal izango diren lanak hauek dira:
· Mauritshuis: The Garden of Eden with the Fall of Man, Jan Brueghel Zaharra eta Peter Paul Rubens-ena
· Banco Santander Fundazioa: Las Bodas de Camacho, Josep María Sert-ena
· Telefonica Fundazioa: Arlequín, Juan Gris-ena
· Statens Museum for Kunst: The Artist's Wife, Laurits Andersen Ring-ena
· Espainiako Liburutegi Nazionala: Carta portulana del mar Mediterráneo, Anonimoa
· Eusko Jaurlaritza: Zaldei - Ekain haitzuloko labar-artea
· Thyssen-Bornemisza museoa‎: Rue Saint-Honoré arratsaldez. Euri-efektua, Camille Pissarro-rena.
Aldi berean, jarduera osagarriak egingo dira, adibidez, hezkuntza-bisitak ikastetxeentzat, edo lanetako batzuetan adituek gidaturiko sakontze-saioak.
“Esperientzia digital bat: 7 lan, 7 museo” doan ikusi ahal izango da San Telmo museoko laborategi-aretoan, Donostian, otsailaren 25etik martxoaren 26ra (ordutegia: 10:00etatik 20:00etara).

